
Gara Iddoo Aarsaatti — Ani ganameefadheen si barbaada
Guyyaa 5™ YESUS, ISA OBBOROODHAAN KA’U

“Yeroon itti warri dhuguma sagadan, hafuuraa fi dhugaadhaan abbaadhaaf sagadan garuu in dhufa; innis ammuma
lyyuu ga'eera. Abbaanis warra akkasitti isaaf sagadan in barbaada” (John 4:23).

Iddoo Aarsaa Dhugaa

Jireenya Yesus keessa “iddoo aarsaa dhugaa” kiristiyaanni kam dagachuu hin gabnetu ture. Guyyoota muraasa
darban keessa iddoowwan aarsaa Macaafa Qulqulluu keessa jiranii fi jireenya namoota isa ijaaranii irratti
xiyyeefannee turre. Iddoon aarsaa iddoo fi yeroo waagefannaa waaqa dhugaa fi jiraataatti fakkeefama. Namni
tokko waaqayyoon waagessuuf iddoo aarsaa qaamaan mul’atu gabaachuun hin barbaachisu. Dhugaadhumatti,
hordoftoonni Kiristos hariiroo dhugaa, walirraa hin cinnee fi Macaafa Qulqulluu irratti hunda’e Waagayyoo wajjin
yoo gabaatan iddoo aarsaa akka isa Eliyaas Qarmeloos irratti ijaaree ijaaraniiru jechuun in danda’ama (1 Kings
18).

Jireenya Yesus keessatti “iddoo aarsaa’ akkasii argina. Jireenya tajaajilaa hojiin guyyaa guyyaadhaan itti baay’aatu,
doorsisa walirraa hin cinne gabuu fi seexana biraa haleellaan ceephoo itti baay’aate keessatti Yesus yeroo
kadhannaa fi waagefannaa dheeraa gabaate. Inni abbaa isaa wajjin wal gixxee ta’ee utuu jiruu (Fili. 2:6) “gab jedhee
waagayyo” waaqga ta’uuisaa ta’uuisaa bare (Far. 46:10). Yesus mucummaa isaa irraa jalgabee waamichi isaa utuu
wal irraa hin kutin Waaqayyoo wajjin walitti hidhamuu akka gaafatu hubateera. Cubbuu biyya lafaa fannoo irra
kan inni ka’u karaa kana qofa.

Ganameefatanii kan barbaadan in Barbaadamu

Mar. 1:35keessatti Yesus “ganama barii amma illee utuu hin ifin ka'ee” abbaa isaa wajjin dubbachuuf, isa
dhageefachuuf gara iddoo namni hin jirree dhage. Guyyaan inni darbe hojii tajaajilaa kan akka dhukkubsatoota
fayyisuu, seexanoota baasuu fi warra badan furuutiin kan guute ture. Bartoonni irribaa yeroo dammagan Yesus
akka adeeme hubatanii isa barbaaduu adeeman. “Isa argatanii, Hundinuu si barbaadaa jiru jedhaniin” (Mar.1:37).
Deebiin Yesus yaadachiftuu eebba warra ganamaa fi galgala iddoo aarsaa irratti argaman eeggatuu ture.

“Ani isaaf waanan ba'eef, achittis akkan lallabuuf kottaa, gara mandaroota, nutti aananii in dhagnaa! isaaniin jedhe”
Mar.1:38. Sana hubateetta? Yesusin filannoo rakkisaatu quunname. Achi mana Phexrosiin turee tajaajila firi
gabeessa itti fufuu, yookiin iddoo sanaa adeemee daangaa haaraa tajaajilli keessatti hin qoramin jiru dhaquu. Har’a
kiristiyaanonni muraasi sababa hin beekamneef yeroo tajaajilaa gammachiisaa ta’etti abdii kutatu. Yesus kana
shakkii malee godhe. Murtoo sirrii kana attamitti fudhate? Waaqayyo abbaatu yeroo kadhannaa dhuunfaa isaa
keessa karoora guyyaa kanaa itti mul’ise. Yeroo inni iddoo argama isaatti isa kadhate karoora Yesus qabu Abbaan
in mirkaneesse.

Michootaa, waagefannaa fi kadhannaadhaan ganameefannee Waaqayyoo barbaaduu yeroo nuyi dhiifnu karoora

Waaqayyo guyyaa keenyaaf qabuu fi karoora keenya mirkaneessuuf yaada hinni qabu dhabna. Guyyaa fi jireenya
keenya keessatti karoora isaa fiixaan baasuuf akka nu qopheessuuf ganamaan kaanee yeroo keenya isaa wajjin
fudhachuuf har’a of kennuudhaan haa kadhannu.

Mee Waaqayyo keenyatti haa dubbannu
Yeroo Kadhannaa (Dagiiqaa 30-45)

Sagalee Waaqayootiin Kadhachuu— Yoh. 4:23

“Yeroon itti warri dhuguma sagadan, hafuuraa fi dhugaadhaan abbaadhaaf sagadan garuu in dhufa; innis ammuma
lyyuu ga'eera. Abbaanis warra akkasitti isaaf sagadan in barbaada”

“Waagqefatoota Dhugaa”

Abbaa, hojii keenya guyyaa guyyaa keessatti, waan jireenya keenya keessatti barbaachisuu fi hin barbaachifne
keessatti attamitti akka si waaqesinu nu barsiisi. Amantii keenya bakka irratti hin hundeesinu, waagefannanis
taatee guyyaa sanbataa qofa ta’uu hin gabu, garuu daandii jireenyaa isa gammachiisaa akka ta’eetti ilaaluu
qabna. Warra walitti fufiinsaan sitti hidhamanii fi akka waagesitoota waaqa dhugaatti jiraatanii haa taanu.
Ameen.

“Hafuuraa Fi Dhugaadhaan Abbaadhaaf Sagadan”

Waagayyo, bakka jirru hundumaa fi yeroo barbaadnu hundumaatti si waagessuu waan dandeenyuuf si haa galatu.
Yeroo nuyi mana, bakka hojii, waldaa keessa, yookiin adeemsa irra jirru ati nu dhageessa. 24/7 guutuu ijoollee
keetti kan argamtu waan taateef si galateefanna. Waaqefannaan keenya, jireenyi keenyas dhugaa hundumaa
wajjin akka walii galutti Hafuura kee Qulgulluutiin gara dhugaa hundumaatti nu geessi. Shaakala waaqefannaa
dhugaatti nu geggeessuu keef Waaqayyo si haa galatu. Ameen.

“Abbaab kan akkasii Barbaada”

Abbaa Araaraa, jaalalli ati nuuf gabdu yaada keenya irra in darba. Ati gara keetti akka dhi’aannu barbaadda. Ati
fedha guddaadhaan nu barbaadaa turte, waan hundumas nuuf ta 'uu in hawwita. Yeroo nuyi baay 'ee si dagannuu,
guyvaa keessatti si wajjin yeroo fudhachuu dhiifnu nuuf dhiisi. Akka ati nu hin dirqisiifne in beekna. Yoo nuyi si
afeerre nu quunnamuuf, nu gidduutti argamuuf wabii nuuf kennuu keef si haa galatu. Ameen.

Yaada kadhannaa Dabalataa
Galataa fi hooqubaa: gaarummaa waaqayyoof, eebba isaa isa daarii hin gabneef galateefadhaa.

Cubbuu himachuu: daqiiqaa muraasa dhuunfaatiin cubbuu isaanii akka himatan fi cubbuu sana dhiisuusaatiif

waagayyoon galteeffadhu.

Qajeelfama: rakkoo yeroo Sanaa fi murtoowwan garaa garaatiif waagayyoon ogummaa kadhadhu.

Waldaa keenya: fedhii naannoolee fi addunyaatiif kadhadhu, (waraqaa xiqqoo gaaffii kadhannaa gabu qopheessi)
Gaaffii xixiqgaa: gaaffii amantootaa,kan maatii, fi ollaatiif kadhadhu.

Dhaggeeffadhuutii deebii kenni: sagalee deebii waaqayyoo dhaggeeffadhuutii galataa fi faarfannadhaan deebisi.

Yaada Faarfannaa Dhi’aate

Faarfannaa AG7aa: Yesusiin naaf kenni (#305); Eden Keessatti (#487); Ani ganameefadheen fayyisaa barbaada
(#539); Ija kee Yesusitti Deebisi (#290)
Faarafannaa kan biraa: Qodaa ibsaa kootti dhadhaa nuugii naaf kenni; Inni in danda’a; Onnee koo keessatti;

sagaleen kee ibsaa miilla kooti.



